
T
sy mitsahatra ny manapotika ity Firenena ity
ny fitondrana Rajoelina amin’izao fotoana ity,
nandritra izay efatra taona naha teo azy izay.

Dimy taona teo amin’ny fitantanana ny tetezamita
Rajoelina Andry dia potika daholo ny fotodrafitrasa
nataon’ny filoha naongany Ravalomanana Marc,
ny lalana vita tara efa ho iray alina kilometatra no
tena nisongadina tamin’izany. Efa nezahina ny
nampidirana an-tsekoly ny zanaka malagasy ary
namporisihana tamin’ny famokaram-bary ny tant-
saha, ka nisy ny fifaninanana natao namporisihana
ny tantsaha bebe kokoa. Fito isan-jato ny fiaka-
ran’ny harinkarena ny taona 2008. Amin’izao fo-
toana izao dia tsy manan-tsaina afa tsy ny
fanapotehana ny fiainan’ny tantsaha Malagasy ny
mpitondra, satria na “dam” (tohadrano) iray aza tsy
nisy voatsangana ary etsy an-kilany dia  manafatra
vary avy any ivelany ny fitondrana, izay tsy azo la-
vina fa famelomana ny tantsaha any amin’ny fire-
nen-kafa, fa manapotika ny eto an-toerana. Nisy
ny orinasa Malagasy mpanafatra entana avy any
ivelany kanefa dia nanangana ny SPM ny fiton-
drana izay manao izany, ka toy ny valala voatango
ireo orinasa ireo, very fanahy mbola velona. Nopo-
tehin’ny fitondrana Rajoelina tamin’izany koa ny fit-
sinjaram-pahefana, ka lasa olom-boatendry no
nitantanana ny fokontany ary niova ho governora
ny lehiben’ny faritra. Efa niharina kely ny sehatra
ny toekarena satria niakatra 5,4 % ny tahan’ny ha-
rinkarena anatiny tamin’ny fifaranan’ny fepotoana
nitondran-Rajaonarimampianina Hery. Maro ireo fi-
fanarahana nanamboaran-dàlana, ka izay vita soa
aman-tsara dia niravaka ny vanginy Rajoelina
Andry tamin’ny nitokanana azy ireny. Efatra taona
nitondrana ny filohan’ny Repopblika IV-2 dia tsy
nisy afa tsy miiba 7, 2 isanjato sisa ny tahan’ny ha-
rinkarena faobe. Rehefa halalinina ny toe-draha-
raha eto amin’ny Firenena dia tsy misy afa tsy
fanapotehana no hita sy tsapa. Potika tanteraka ny
orinasam-pirenena Air Madagascar, ka voaroaka
ny ankamaroan’ny mpiasa ary natsangana antso-
kosoko ny Madagascar Airlines izay tsy ara-dalàna
ny fitsanganany eo amin’ny sehatra iraisam-pire-
nena. Potehina ihanykoa ny orinasam-pirenena Ji-
rama, ka mividy rianaratra amin’ny karana sisa no
hany azony atao. Nirehitra ny masinina mpamo-
rona rianaratra any Andekaleka dia nolazaina fa
nisy nanao sabotazy, ka tsy hita hatramin’ity ny an-

droany ny 400 MW ambonin’ny efa vokarina tao
anatin’ny dimy taona. Ny orinasam-pirenena Se-
cren mpanamboatra sambo ao Antsiranana dia efa
ho herintaona no tsy nandray karama ny mpiasa,
ka rehefa tratra izany tanjona izany dia nanaovana
“appel d’offre” momba ny fitantanana azy amin’izao
fotoana izao. Ankalazain’izao fitondrana izao ny fi-
tadiavana ny fomba rehetra hanamaivanana ny fi-
tohanan’ny fiara eto an-drenivohitra kanefa dia
hanafatra “bus modernes” miisa arivo ry razeo. Mi-
dika izany fa ho potehina ireo taxi be eto an-dreni-
vohitra, fa hiroborobo fatratra tokoa ny bizinesin’ny
ao amin’ny fitondrana ao. Tsy azo lavina fa misy
kopaka isasahana ity fanafarana “bus” ity, satria dia
kopi Kole tamin’ny Fibata sy Fima tamin’ny fo-
toan’androny izao. Potehin’izao fitondrana izao ny
orinasam-pirenena mpamokatra siramamy toy ny
Sirama sy Siranala dia aleony manafatra izany any
ivelany. Tsy naloa ny karaman’ireo orinasa nanam-
boatra làlana, satria lazaina fa mbola hanaovana
fitsirihana (audit), hany ka potika avokoa ny làlam-
pirenena rehetra dia hampidirina indray ny orinasa
vahiny hanao ny làlana migodàna mampitohy ny
Renivohitra amin’i Toamasina. Velomina ny orinasa
avy any ivelany, fa potehina kosa ireo orinasa eto
an-toerana, satria ao anatin’ny “business plan”-
n’ny eo amin’ny fitondrana izany. Maty mosary ny
vahoaka maro, tsy any amin’ny Faritra na any am-
bany ravinkazo ihany, fa hatraty an-tànan-dehibe
koa. Ny eo amin’ny fitondrana anefa, etsy an-ki-
lany, dia manao fety be sy mihinana hanim-pito
loha isaky ny mihetsika. Manjaka ny tsy fandriam-
pahalemana, ka manafika tanàna ny dahalo man-
galatra ny biby fiompin’ny mponina. Manendaka sy
manafika toeram-pivarotana ny jiolahy kanefa dia
manana mpiaro: zandary, polisy, miaramila manao
kortezy ny ao amin’ny fitondrana. Raha fintinina dia
fanapotehana ny Malagasy sy ireo orinasa mala-
gasy ary ny toekaren’ny Firenena izao fitondrana
izao, hany ka marary tanteraka ity Nosy ity ary toa
malemy tsy afa-manohitra ny mponina. Misy farany
anefa ny zavatra rehetra ary misy ny manana ny
herin-tsaina, ny fahaizana sy ny herijika ary ny
fomba entina mitsabo izao valanaretina manapo-
tika ny firenena izao. 

Andry Tsiavalona

Efa nambarantsika ta-
min’ny laharan’ny gazety
Ny Valosoa Vaovao « fa-
rany teo, fa mampiteny
ireo minia mangina mi-
hitsy ny zava-misy eto
amin’ny firenena amin’
izao fotoana. Tao ao-
rian’ny fanehoan-kevitr’
ireo manam-pahaizana,
momba ny tsy fetezan’ny
f i tantanan-draharaha
ataon’izao fitondrana Ra-
joelina, nataon’ny Profe-
sora Jonah Ratsimbazafy,
sy ny Profesora Narison
Stephan, naneho hevitra
koa ny mapanakato
Nina’s. Ny azy indray dia
mahakasika ny tsy fan-
driampahalemana miseho
lany sy tsy voafehy eto
amin’ny firenena, no ni-

Tsy faNdehaNaN-draharaha eTO

Niteny ihany koa ny mpanakanto tao aorian’ny

manam-pahaizana

EFA VOLANA NO ISAINA…EFA VOLANA NO ISAINA…

TONONKALO

Ny mpanakanto Nina’s.

tondrany fanehoan-kevi-
tra sy taratasy misokatra
ho an’ny filoha Rajoelina :
”trop loatra ity tsy fan-
driampahalemana eto

Madagasikara ity, tsy
misy dikany mihitsy ilay
mamono olona. Fitaintai-
nana lava no iainana, ny
fahasahiranana etsy an-

daniny. Nefa tsy mba
misy tohiny mihitsy ny ni-
afaran'izay nahavanin-
doza... Zaza tsy manan-
tsiny voaolana, halatra
maso, fanendahana mi-
aro famonoana, ny kere
moa tsy lazaina intsony,...
sns. Aoka isika ho mailo
foana! Andriamatoa filoha
a, mba hamafiso sy jereo
akaiky re. Azafady, aza-
fady. Ianareo sy ny mpa-
nara- dia anao rehetra toa
miaina finaritra ery ane-
fa...”

Tena mampiteny ny
maona maritra ny zava-
misy eto amintsika anke-
hitriny!

Isambilo

COP 27

Ny raharaham-bahiny sy ny rano 

no tokony ho any fa tsy ny minisitra

Lalatiana

Bruno Rabezandry: inona no nitonantonanan’ny ministra La-
latiana tany amin’ny COP27, raha ny marina, ny ministry ny ra-
haraham-bahiny sy ny ministry ny rano no tokony ho any,
ankoatra ny ministry ny tontolo iainana sy ny ministry ny fam-
bolena. 
Fernand Cello: nanakiana ny ministra Lalatiana ny depiote Me
Hanitra tao amin’ny Miara-Manonja, inona no tokony halehan’ny
ministra raika iny any Egypte?
Jess Rakoto : mialona indray narrrrrrreo, fa tsy anaty feuille de
match ny Tonton firavaka Bolongany anareo ah aaaan!
Hajanomena Razafindrabe : CENDRILLON POLIOVOLANTE.
Poussy Best : tsy maintsy akôstena ny rahavavy am-panam-
badiana!
Fernand Cello : ah...

Fidèle Rajean Pierre : Poussy Best ianao a !
Fidèle Rajean Pierre : torana iny raha vao tsy arahina ny sitra-
pony.
Royo Johnny Larissa Donald : satria samy misy culture ihany
ka na Agri/culture na Culture.
Mike Blues : Royo Johnny Larissa Donald : sady mis Cul da-
holo!
Laingo Tiana : za mahafantatra ny antony itondrany an’io fa
aleko tsy miteny sa ode inana gagazo tsy vidina eo.
Hanitra Sue : fototeny ny agriculture kosa culture koa.
Émile Rakotonoely : mety EFA tao anatin'ny close de contrat-
ny ny hoe : tsy mahazo misaraka na andro na alina ary na ho
aiza na ho aiza! Vita fato-maty re e!
Tolojanahary Andrianiaina : aza be fanakianana fa asehoy ze
zava-bitanareo sady lay mijery anareo sy mihaino anareo indray
izao no makaleo be fa tsy ny fitondrany!
Tatie Hetfield : ka Ilay ministere de la culture koa mety noeri-
treretiny hoe fambolena.
Désiré Remahita : Tatie Hetfield : Otran marina an!
Finaritra Zafihery: ny MAE moa zany dia tsy hita tableau mihitsy,
sady mbola interim koa moa ny ao, ny rano koa mbola variana
tamin’ny bolongam-bolamena e !
Tinah Raharimalala : nareo koa d misahirana, izy aza no Mi-
nistre tena tokony handeha kouh, izy anie Minisitry ny serasera
e!
'ngah io misy vaovao mivoaka avy àny raha tsy eo izy!...
Tahiana Randrianiaina : nareo wa aza maka L @iny fa efa
fombany io, ny tokony hatao izao d ny mba hitondrany ny vady
aman-janany ihany koa fa efa kely sisa hinanany azy.

Hatrizay nandeha an-jamba sady faly nihoerahoera ?
Nilomano tamin`ny bizina ary koa ny aferafera !
F`efa volana no isaina , hifarana ny taom-piasana,
Vao mba miomana hametraka irony drafi-panovana ?

Fa nandritry ny efa-taona dia nihinana , niletra.
Tsy nisaina kely akory hoe hatraiza moa no fetra ?
Efa volana no isaina, izay `nareo vao misahotaka.
Efa indreo mananontanona na grevy na ny rotaka !

Aiza irony vavabe raha vao nandromba-pahefana ?
“Efa vonona ny vola sy ny lalana hombana !”.
Efa-taona aty aoriana, toy ny mbola mitsingevana.
E jereo  ny firenena , tena  am-pototry ny tevana !

Ny hadisoana moa, indrisy, tena raofina an-tsobika,
Noho `reo hagegena maro , tsy fahaizam-politika .
Mbetika no miova hevitra , toy ny zaza vao mamindra.
Fidedahana , aoka fotsiny , f`io no lehibe indrindra !

Ry mpitondra tapi-dalana , ampy izay fa mipetraha,
Satria mitombo hatrany ny olana nefa tena tsy voavaha.
Angamba tsy ny toa anareo no hanavotra ny Malagasy,
Ka ny mety, tsotra ihany , `ndeha ilaozy re ny lasy !

